
 
 
 

 
 

 

 4تر 1 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 
 

AFGHAN GERMAN ONLINE 
http://www.afghan-german.com 

http://www.afghan-german.de  
 

 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 
 

 ۲۹/۰۹/۲۰۲۴           محمد انور اڅړ 

 د یهودو عادلانه جګړې
 ( اته پنځوسمه برخه)

 

 

 ))د اسراییلي صهیونستانو په هوایي بمبارۍ کې د لبنان د حرب الله مشر حسن نصرالله شهید کړای شو.

ِ أَمْوَات   كِن لَه تشَْعرُُونَ﴾  ﴿وَلََ تَقُولوُا لِمَن يُقتَْلُ فِي سَبيِلِ اللَّه  ۚ  بَلْ أَحْياَء  وَلََٰ
  ژباړه:»هغوی چې د الله په لَره کې ووژل شي، مړه مه وايي، بلکې هغوی ژوندي دي خو تاسو نه پوهېږئ«

 آیت(  ۱۵۴)د بقرې سورت:
 

 (۳) د عيسی ظهور

 د يهودو پر وړاندې د عيسی مسيح توندې نيوکې، د ښځو طلاق، زنا، سنګسار او د يهودو غبرګون  

ییز پېغمبر ؤ خو د یهودو ناروا کړنو اړ کړی ؤ چې د یهودو پر ځینو ګروهو او کاهنانو  سره له دې چې عیسی یو سوله
باندې نیوکې وکړي، عیسی د اسراییلي کاهنانو ته سختې سپکې سپورې ویلي، هغوی یې قاتلان، شیطانان، د شیطانانو  

ښوونکي بللي، هغه خپلو مریدانو او نورو ته ښوونه کوي  ۀزامن، لیوان، منګوران )ماران(، منافقان، له چټلیو ډک، ړاند 
منئ خو کومې کړنې چې کوي، هغه مه کوئ:»کاتبان او  چې کاتبان او فریسیان چې د شریعت سره سم څه وایي ویې

فریسیان د موسی پر چوکۍ ناست دي، هغه څه چې تاسو ته وایي، ویې ساتئ او پر ځای یې کړئ خو د دوی د کړنو په  
دوی چې څه وايي، هغه نه کوي، درانه او سخت بارونه تړي او د خلکو پر اوږو يې  څېر، کړنې مه ترسره کوئ،  

ښودنې لپاره خپل  باروي خو دوی يې چې په يوه ګوته پورته کولی شي، خپلې يوې ګوتې ته حرکت نه ورکوي، د ځان 

ځایونو کې مخکې چوکۍ او په بازارونو کې له خلکو په میلمستیاوو کې غوره ځایونه خوښوي، په عبادت کارونه کوي...  
 پورې( ۷تر ۲۳/۲)د متی انجیل:سلامونه غواړي او غواړي چې ربي وبلل شي.« 

میشتو سیمو ته لېږل، نو اسراییل یې د دوی پر وړاندې هغه مهال چې عیسی د خپل دعوت په موخه خپل مریدان اسراییل
»ګورئ! زه تاسو لکه د مېږو په څېر، د ليوانو  داسې خطرناک وبلل، لکه میږې چې د لیوانو منځ ته ورځي، هغه وویل:

 ( ۱۰/۱۶)متیَ: ]منځ[ ته ورلېږم، د منګورانو په شان هوښيار او د کوترو غوندې بې آزاره اوسئ.«
کوونکو عیسی د یهودو دیني او قومي مشران منګوران، د منګورانو بچیان بولي. عیسی یهودان له رنډیو ښځو او ګناه 

»ای  کاران او رنډۍ ښځې وړاندې جنت ولاړې شي:ن بللي، هغه وایي چې له تاسو به ګناه اڅخه ډېر ناوړه او لوی مجرم

 ( ۲۳/۳۳)متیَ: وژغورل شئ؟« همنګورانو او د منګورانو بچيانو! فکر وکړئ، تاسو به د دوزخ له سزا څرنګ

 ( ۲۱/۳۱)متیَ:« کاران او فاحشې ښځې به ژر له تاسو څخه د خدای پاچاهۍ ]جنت[ ته ورسيږي »ډاډه اوسئ چې ګناه 
فاسدو خلکو وضع له    1»ډاډه اوسئ چې د قيامت په ورځ به د سدوم او عمورې عیسی خپلو مخالفینو ته دا هم ویل:

 ( ۱۰/۱۵)متیَ: تاسو څخه ډېره ښه وي.«
»دوی يواځې پرېږدئ، دا ړانده لَرښوونکي دي، که يو ړوند بل  عیسی د یهودو فریسي کاهنانو ته ړانده ښوونکي ویلي:
 ( ۱۵/۱۴)متی: ړوند ته لَر ورښيي نو دواړه به په کنده کې پرېوځي.«

تاسو په خلکو د آسمان دروازې بندوئ، نه تاسو وردننه  »افسوس پر تاسو، ای د شرع عالمانو، فریسیانو، منافقانو!  
 کېږئ او نه نور ننوتلو ته پرېږدئ.

ښودنې لپاره اوږدې  د ځان   تاسې د کونډو ښځو مالونه خورئ،  مخو فریسیانو او د شریعت عالمانو!وای پر تاسو، ای دوه
   پوه شئ چې سخته سزا به درکړای شي.  دعاګانې کوئ.

ای د شرع عالمانو، فریسیانو، منافقانو! پر تاسو افسوس دی چې په وچه او لمنده کې د دې لپاره ګرځې چې یو څوک  
نو د ځان په پرتله هغه دوه برابره د دوزخ وړ  خپلې ډلې او مذهب ته راواړوئ خو کله چې په دې کار بریالي شئ،  

 پورې(۱۶تر۲۳/۱۳)متی: افسوس! ای ړندو لَرښوونکو!... .« جوړ کړئ.
د یهودو خاخامان )ربیان( چې په خپله ټولنه کې له ښو امتیازاتو او درناوي برخمن وو، عیسی مخامخ ورته وویل چې 

ځکه چې ستاسو یو استاد شته او تاسو ټول وروڼه یئ. د ځمکې پر مخ چا ته پلار    »تاسو ته بايد څوک ربيان ونه وايي
ځکه چې تاسو یوازې    تاسو ته د څوک لَرښود ونه واييمه وایئ ځکه چې تاسو یو پلار لرئ او هغه په آسمان کې دی.  

 پورې(  ۱۰تر۸/ ۲۳)متی:یو استاد لرئ او هغه مسیح دی.« 

 طلاق، زنا او سنګسار 

یهودي کاهنانو کوښښ کاوه چې له هرې لارې وي عیسی په کفر او الحاد تورن او بیا یې له منځه یوسي، کاهنانو هڅه  
وکړه چې له عیسی څخه د یهودو په شریعت کې داسې پوښتنې وکړي چې ځواب ورنه کړای شي، یا د شریعت پر خلاف  

پیل کړې او له ځینو پېښو سره یې عملاً مخامخ کړ  وغږیږي، هغه وو چې کاهنانو له عیسی څخه ډول، ډول پوښتنې 
 چې هغه باید غبرګون ښکاره کړای وای. 

د یهودو په شریعت کې ښځو ته په اسانۍ سره طلاق ورکول کیده خو عیسی د طلاق شرایط سخت کړل، پرته له زنا،  
ښځې ته طلاق ورکول یې د زنا په څېر جرم وباله، د یهودو د فریسیانو مذهبي ډله چې د عیسی له ګروهې سره مخالفه  

 ل چې وي خپلې ښځې ته طلاق ورکولی شو؟وه، د هغه د ازمیښت لپاره یې پوښتنه وکړه چې »په هر دلی
عیسی ځواب ورکړ: تاسو نه دي لوستلي چې خالق په لومړي سر کې نر او ښځه پیدا کړل؟ چې په دې وجه سړی له  

دوی دوه نه، بلکې يو  خپل مور او پلار څخه بېلیږي، له خپلې ښځې سره یو ځای شي او دواړه یو تن جوړ شي، نو  
 وجود دی چې خدای دوی يو ځای کړي دي نو انسان بايد جدا نه شي. 

 لیک په ورکولو خپله ښځه پرېښودلی شي؟ فریسیانو نیوکه وکړه ویې ویل: موسی ولې حکم کړی چې سړی د یو طلاق 
والي له امله درکړي وه خو په عیسی وویل: موسی تاسو ته د خپلو ښځو د پرېښودلو اجازه، ستاسو د زړونو د سخت 

په کومه بله وجه خپله  خلقت کې له آره خبره داسې نه وه، زه تاسو ته دا وایم چې که څوک د زناکارۍ له جرم پرته 
 پورې(۹تر۴/ ۱۹)متی:  ښځه طلاقه کړي او بل واده وکړي نو هغه زنا کوي.«

 
 د کنعان )فلسطین( پر ځمکه پراته وو، نوموړي ښارونه د هغوی د اوسیدونکو د سختو  : د سدوم او عمورې ښارونه1

په پشپړه توګه وسوځول شول. د  ګناهونو له امله د ګناه ښارونه بلل کیدل چې د ابراهیم او لوط پر مهال د خدای لخوا
 څپرکیو کې راغلي ده.  ،۱۹او   ۱۸دغو ښارونو کیسه د تورات د پیداېښت په  

په یهودو کې د زنا سزا سنګسار ټاکل شوي وه، دا چې پلي کیدله او که نه، دا د موضوع بل اړخ دی خو عیسی له دا  
ډول سزا سره مخالفت ښکاره کړ، هغه پوهیده چې د اسراییلو قوم تر ډېره په زناکارۍ او ګناهونو کې نښتی دی نو کله  

کار ته د سزا حکم ورکړای شي، وایي چې یوه  کار بل ګناه کارن وي څرنګه به یو ګناه چې د یو قوم ډېری وګړي ګناه 
ورځ د یهودو د شرع پوهانو او فریسیانو یوه بدکاره ښځه ]پرته له زاني سړی څخه[ د سزا ورکولو په موخه )د عیسی  

ړي او  د ازمیښت لپاره راوسته( خو عیسی له دې امله هغې ښځې ته سزا ورنه کړه، چا چې هغه ښځه په زنا تورنه ک
کاران وو، هغوی عیسی ته وویل:»استاده! دا ښځه په زنا کولو ونیول شوه. موسیَ په شریعت کې  راوستلي وه، ټول ګناه 

 ویلي دي چې داسې ښځې دې سنګسار کړی شي، ته په دې هکله څه وایې؟   
عيسی وويل: په تاسو کې د هغه څوک دا ]ښځه[ په لومړي  هغوی د عیسی د ازمیښت لپاره دا پوښتنه بیا، بیا وکړه ... 

... کله چې هغوی د هغه خبرې واوریدلې مشران یې وړاندې او نور ورپسې  کاڼي وولي، چا چې هېڅ ګناه نه وي کړی 
یو، یو بهر ووتل او عیسی یې یوازې پرېښود... په پای کې عیسی هغې ښځې ته وویل: زه هم تا مجرمه نه بولم، ته تللی  

 پورې(۱۱تر۸/۴)د یوحنا انجیل  شې خو بیا ګناه مه کوه.« 
پورته پېښه د دې مانا نه لري چې عیسی د زناکارانو پلوی ؤ او زناکارې ښځې ته یې سزا ورنه کړه، وجه دا وه چې په  

ګناه کس پیدا نه شو چې هغې زناکارې ښځې ته یې سزا ورکړي وای، عیسی د زنا او یهودانو کې داسې پاک او بې
بداخلاقیو سخت مخالف ؤ، تر دې چې ښځو ته په بده سترګه کتل یې هم زنا بللي ده، هغه وایي:»تاسو ته مالومه ده چې  

خو زه تاسو ته دا وايم چې که يو سړي يوې ښځې ته په بده سترګه وګوري  هغوی ته ویل شوي وو چې زنا مه کوئ. 
 ( ۲۸-۵/۲۷)متی: نو هغه په خپل زړه کې له هغې سره زنا کړي ده.«

عیسی د یهودو پر خلاف د قیامت او حساب کتاب ورځ، جنت او دوزخ باندې ګروهمن ؤ، د یهودو د صدوقیانو ډله چې  
پر قیامت، حساب کتاب، جنت او دوزخ یې باور نه درلود، نو هغوی غوښتل چې له عیسی داسې پوښتنې وکړي چې  

ځوابه کړي، ترڅو له دې لارې یې په ګناه تورن کړي، صدوقیانو پوښتنه وکړه:»استاده! موسی ویلي چې که یو  هغه بې
اولاده مړ شي نو د هغه ورور دې د هغه کونډه په نکاح کړي او د خپل ورور نسل دې ډېر کړي، زموږ په منځ  سړی بې 

کې اوه وروڼه اوسیدل، لومړي یې واده وکړ خو مړ شو چې اولاد یې نه ؤ نو د هغه ښځه د هغه ورور ته پاتې شوه،  
ن دویم، درېیم تر اووم ورور پورې خبره ورسیده او په پای کې هغه ښځه هم مړه شوه، دا راته ووایه چې د  دغه شا 

 قیامت په ورځ به هغه د چا ښځه وي ځکه چې ټولو واده ورسره کړی و؟ 
په  عیسی ځواب ورکړ: تاسو په غلطه یاست، ځکه چې نه د ]انبیاوو[ په پاڼو پوهېږئ او نه د خدای په قدرت خبر یئ، 

او د مړو د بیا راژوندې کیدو په  قيامت کې ښځې او سړي واده نه کوي، دوی به په آسمان کې د پرښتو په شان وي 
اړه تاسو د خدای هغه قول نه دی لوستی چې خدای په خپله ویلي چې زه د ابراهیم، اسحاق او یعقوب خدای یم. هغه د  

 پورې( ۳۲تر ۲۲/۲۴)متی: مړو خدای نه دی بلکه د ژوندیو خدای دی.«

لکه چې په تېره پاڼو کې هم یادونه شوي ده چې د یهودانو فریسي ډلې د دې لپاره چې عیسی ته توطیه جوړه کړي او د  
واکمنو رومیانو پر وړاندې یې ګرم کړي نو فریسیان د ]رومي حاکم[ هیرودیس له څو تنو پلویانو سره عیسی ته ورغلل  

راتور ته د مالیاتو ورکول روا دي که ناروا؟ عیسی د دوی په شوم  او له هغه یې وپوښتل:»موږ ته ووایه چې د روم امپ
هغه سکه چې تاسو یې مالیاتو ته ورکوئ، ما  ای منافقانو! ولې غواړئ ما وازمايئ،نیت پوه شو، هغوی ته یې وویل: 

ته راښکاره کړئ. هغوی یوه د سپینو زرو سکه عیسی ته ورکړه. عیسی پوښتنه وکړه: دا د چا انځور دی او د چا نوم  
څه چې د قيصر وي، هغه قيصر ته ورکړئ او څه چې د خدای وي  دی؟ هغوی ځواب ورکړ، د قیصر. عیسی وویل:  

   (۲۱-۱۷/ ۲۲)متی: هغه خدای ته ورکوئ.«

   د عيسی مسيح مصلوبول او آسمان ته پورته کيدل

د یهودو مذهبي ډلې ټپلې د عیسی دا ډول سختو نیوکو او ویناګانو اړ کړل چې د هغه پر وړاندې غبرګون ښکاره او له  
له خپل استاد سره خيانت وکړ،    2د عيسی يو خپل مريد د شمعون اسکريوتي زوی يهودامنځه یې یوسي، لومړی دا چې  

عیسی د   وکړه.  له يهودي کاهنانو سره يې لَس يو کړ او د دېرشو سکو په بدل کې يې د عيسی په نيولو کې مرسته
او بیا یې په اورشلیم کې رومي حاکم پیلاطوس   3یهودو د کاهنانو شورا )سهندرین( لخوا محاکمه او په مرګ محکوم شو 

باید ووژل شي،  ته وسپاره، اسراییلو رومي حاکم ته وویل چې دا کس ځان د یهودانو پاچا بولي او کفر هم غږوي چې 
»هغه اوبه راواخيستې، د ټولو يهودانو  ګناه دی، نو رومي واکمن وروسته له څېړنو او ګروېږنو پوه شو چې عیسی بې 

 
 . ۲۶/۱۵انجبل: : د متی2
 . ۲۶/۶۶متی:: 3

mailto:maqalat@afghan-german.de


  
 
 
 

 

 4تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

پر وړاندې يې خپل لَسونه ومينځل، ويې ويل: زما لَسونه د دې سړي له وينو پاک دي، دا ستاسو کار دی هر څه چې  
 4کوئ. بيا ټولو په يو غږ چيغې کړې: د ده قتل دې زموږ او زموږ د اولَدونو پر غاړه وي.« 

هغه یې   5بیا یې عیسی مصلوب کړ، د عیسویانو د انجیلونو په وینا، عیسی پر صلیب د ځړولو په حال خپله سا ورکړه  
مړیستون څخه پورته شو، خپلو مریدانو ته یې ښوونې وکړې او په مړیستون کې ښخ کړ او درې ورځې وروسته له  

 6وروسته له هغې آسمان ته پورته کړای شو. 
عیسویان په دې ګروهه دي چې کله عیسی په صلیب شو او د ځنګدن په حالت کې ؤ، خپل قاتلان یې هم وبښل، عیسی  

 ( ۳۴/ ۲۳)د لوقا انجیل:  »پلاره ]خدايه[! دوی وبښه! ځکه چې نه پوهيږي چې څه کوي«وویل:

 

 نور بيا 

 
 

   اڅړ نوري لیکني په دی لینک کې ولولۍ. محمد انور د ښاغلی 

